
 

 

 
 
Pou Piblikasyon Imedya: 03/09/2019  GOUVÈNÈ ANDREW M. CUOMO 
 
 

GOUVÈNÈ CUOMO SIYEN LEJISLASYON POU FÈMEN BRÈCH POU PLIS EVITE 
MOUN KI GRAVMAN MALAD MANTALMAN YO JWENN ZAM A FE  

  
Siyen Mezi Adisyonèl ki Pèmèt Fòs Lapolis k Ap Reponn sa yon Apèl Plis Aksè a 

Enfòmasyon sou yon Aplikasyon pou Lisans zam a fe  
  

Gouvènè Cuomo: "Pandan Washington kanpe bra kwaze epi ap pèmèt yon 
epidemi vyolans zam dechire peyi nou an apa, sa ki lakòz plis ak plis fanmi gen 

gwo lapenn ak timoun yo grandi san paran yo, New York ap trase chemen an epi 
adopte lwa entelijan, bon sans sou sekirite zam a fe pou ede evite trajedi san 

rezon sa yo".  
  

  
Governor Andrew M. Cuomo jodi a siyen lejislasyon (S.2438/A.1213) ki fèmen yon 
brèch pou bay fòs lapolis yo aksè a dosye ki pa nan eta a pou ede anpeche moun ki 
gravman malad mantal jwenn yon lisans pou zam afe nan New York. Dapre lalwa aktyèl 
la, moun yo ka aplike pou yon lisans zam afe nan konte kote yo abite a, kèlkeswa kote 
rezidans pèmanan moun nan ye. Anvan yo bay yon lisans zam afe, moun yo dwe 
soumèt a yon verifikasyon antesedan yo, men règleman aktyèl yo souvan anpeche 
aksè a dosye andeyò eta a ki gen rapò ak moun ki gravman malad mantal yo, ak 
Sistèm Verifikasyon Antesedan Kriminèl Enstantane Nasyonal (National Instant 
Criminal Background Check System, NICS) sèlman vize moun ki te entène 
envolontèman. Kòm yon rezilta, sistèm aktyèl la pa anpeche moun ki gravman malad 
mantal yo ki pa te entène envolontèman pou aplike pou yon lisans zam afe nan New 
York - nouvo lwa sa a fèmen brèch sa. Anplis de sa Gouvènè a te siyen yon mezi ki 
pèmèt fòs lapolis lokal ak eta yo plis aksè a enfòmasyon yon moun sou yon aplikasyon 
lisans pou zam afe (S.6160/A.7739).  
  
Pwojè lwa sa a ap ajoute sou lwa sou zam ke New York genyen ki pi djanm nan nasyon 
an, ki gen pami yo Lwa sou Ranfòsman Sekirite Minisyon ak Zam Afe (Secure 
Ammunition and Firearms Enforcement Act, SAFE Act), Lwa Siyal Alam lan (Red Flag 
Law) - ki antre an vigè 24 Out epi ki anpeche moun ki montre siy ke yo se yon menas 
pou tèt yo ak pou lòt moun yo achte oswa posede zam - epi lejislasyon ke Gouvènè 
Cuomo te siyen ane sa a ki ap pwolonje peryòd atant pou verifikasyon antesedan yo epi 
entèdi bump stock yo.  
  
"Pandan Washington kanpe bra kwaze epi ap pèmèt yon epidemi vyolans zam dechire 
peyi nou an apa, sa ki lakòz plis ak plis fanmi gen gwo lapenn ak timoun yo grandi san 
paran yo, New York ap trase chemen an epi adopte lwa entelijan, bon sans sou sekirite 
zam a fe pou ede evite trajedi san rezon sa yo", Gouvènè Cuomo te deklare. "Mezi sa 
yo kontinye ajoute sou lwa sou zam a fe nou yo ki ap mennen nan nasyon an nan ede 
anpeche zam vin nan men moun ki danjere yo ak bay lapolis zouti ak konesans yo 

bezwen pou pwoteje kominote nou an kont sitiyasyon ki ka enplike yon zam a fe ki ka 
touye moun."  
  
"Jou apre jou, vyolans ak zam yo kontinye pote devastasyon nan kominote atravè 
Amerik la. Se poutèt sa isit la nan New York, nou pa p sispann travay pou aplike refòm 
bon sans sou sekirite zam", Gouvènè Adjwen Kathy Hochul te deklare. "Lejislasyon 
sa a pral pote asistans a pwofesyonèl lapolis nou yo pandan y ap travay pou kenbe 
moun New York yo an sekirite. Nan pran mezi pwoaktif pou idantifye moun ki 
reprezante yon danje epi anpeche yo jwenn aksè a zam afe, nou ap fè pwogrè nan efò 
nou yo pou sove lavi."  
  
Aksè a Dosye Eta Orijin yo (S.2438/A.1213)  
Moun ka aplike pou yon lisans zam afe nan konte kote y ap viv la, kèlkeswa kote 
rezidans pèmanan moun nan ye. Anvan yo bay yon lisans zam afe, moun yo dwe 
soumèt a yon verifikasyon antesedan yo, men règleman aktyèl yo souvan anpeche 
aksè ak konsiderasyon a dosye andeyò eta a ki gen rapò ak moun ki gravman malad 
mantal yo, ak Sistèm Verifikasyon Antesedan Kriminèl Enstantane Nasyonal (NICS) 
sèlman vize moun ki te entène envolontèman. Kidonk, lè moun ki gravman malad 
mantal ki pa te envolontèman entène aplike pou yon lisans pou zam afe nan New York, 
gen yon ti chans dapre lalwa kounye a pou yon verifikasyon istorik konplè e apwofondi 
fèt. Nouvo lwa sa fèmen brèch sa a nan pèmèt lapolis revize dosye andeyò eta a pou 
moun ki gravman malad mantal yo anvan yo bay yon lisans pou zam afe.  
  
Senatè Anna M. Kaplan te deklare, "Nasyon nou an ap soufri pa yon epidemi vyolans 
zam ki mande atansyon ak aksyon konplè nou, e mwen fyè ke New York kontinye gide 
chemen an kòm yon flanbo pwogrè pou lòt eta yo. Pwojè lwa sa a fèmen yon brèch 
danjere nan pwosesis verifikasyon sou lisans zam nou an, nan asire ke moun ki abite 
nan New York atan pasyèl yo ki achte yon zam resevwa menm revizyon apwofondi a 
menm jan ak rezidan atanplen yo. Mwen remèsye Gouvènè Cuomo paske li fè New 
York yon lidè refòm bon sans pou sekirite zam, e mwen aplodi li pou siyati mezi sa an 
lwa".  
  
Manm Asanble Pamela Hunter te deklare, "Vyolans zam ap monte atravè nasyon an, 
men nan New York nou ap adopte refòm bon sans pou kenbe zam yo lwen men moun 
danjere an premye. Lejislasyon sa a fèmen yon danjere brèch nan lwa aktyèl la ki pral 
ede asire tout moun k ap aplike pou yon lisans zam afe pou yo byen evalye yo. Mwen 
remèsye Gouvènè Cuomo ak patnè mwen yo nan lejislati a nan kontinye dirije nasyon 
an sou pwoblèm kritik sa a".  
  
Aksè a Enfòmasyon sou Aplikasyon pou Lisans Zam (S.6160/A.7739)  
Dapre lwa aktyèl la, moun ki gen lisans revolvè ak aplikan yo kapab mande pou 
enfòmasyon aplikasyon yo ka egzante de divilgasyon piblik, ki kreye yon brèch ki bloke 
enfòmasyon an tan reyèl ke fòs lapolis la ta otreman genyen lè y ap reponn a yon apèl. 
Nan pa konnen si yon moun gen yon zam oswa si gen chans pou yon zam sou perimèt 
lan mete ofisye lapolis yo nan potansyèl danje, patikilyèman nan ensidan vyolans 
domestik kote yo dwe antre nan yon kay san okenn konesans sou si yon zam prezan.  
  
Nouvo lwa sa a bay ajan lapolis aksè a enfòmasyon enpòtan sa a, sa ki pèmèt yo pran 
plis prekosyon pou bay tèt yo sekirite ak bay lòt moun sekirite.  



 

 

  
Senatris Alessandra Biaggi te deklare, "Lwa SAFE la pèmèt moun ki gen zam ak 
aplikan yo mande pou enfòmasyon aplikasyon yo ka egzante de divilgasyon sou lwa 
Libète Enfòmasyon an, men echwe nan bay lapolis lokal yo aksè nan dosye sa yo. 
Objektif pwojè lwa sa a se fèmen brèch sa a pouke lè yon ofisye lokal reponn a yon 
sitiyasyon, patikilyèman nan ka vyolans domestik, yo konnen si yap antre nan yon kay 
kote yon zam afe prezan. Aksè fasil a enfòmasyon sa a pral pèmèt polis lokal pran 
prekosyon nesesè pou pwoteje tèt yo ak lòt moun lè y ap reponn a yon ijans. Mwen 
remèsye Gouvènè Andrew M. Cuomo poutèt li siyen pwojè lwa sa a vin yon lwa - li 
enpòtan pou nou bay brav ofisye lapolis nou yo enfòmasyon ki nesesè pou nou rete an 
sekirite epi sèvi kominote nou yo pi byen."  
  
Manm Asanble Amy Paulin te deklare, "Lè ofisye lapolis yo reponn a apèl yo, y ap ka 
pi byen kenbe tèt yo ak lòt moun san danje si yo konnen nan ki sa yo ap rantre, si wi ou 
non gen yon zam nan kay la. Gen kèk twou vid nan tan kote lapolis lokal pa ta ka jwenn 
aksè a enfòmasyon sa yo, patikilyèman nan lannwit ak wikenn lè pi fò apèl sou ensidan 
vyolans domestik vini. Lwa sa a pral elimine twou vid sa yo epi li pral pèmèt lapolis pran 
plis prekosyon pou bay tèt yo sekirite ak bay lòt moun sekirite nan kay la."  
  
Anba lidèchip Gouvènè Cuomo, New York te adopte lwa sou kontwòl zam ki pi solid 
nan nasyon an, ki gen ladan Lwa SAFE yo an 2013, ki ap anpeche zam tonbe nan men 
moun ke yo te kondane pou enfraksyon yo ak moun ki gen maladi mantal yo, ke yo kwè 
se yon danje pou pwòp tèt yo oswa lòt moun, sa ki ap asire ke lavant zam prive yo sijè 
a yon verifikasyon antesedan, entèdi magazin zam ki gen anpil kapasite yo ak fizi daso 
yo, epi ranfòse sanksyon kriminèl pou itilizasyon zam ilegal yo.  
  
Depi adopsyon Lwa SAFE lan, fonksyonè Eta yo te resevwa 101,517 rapò ki soti men 
pwofesyonèl sante mantal yo nan entansyon pou retire zam nan men moun ki gen 
maladi mantal ki gen chans pou yo "angaje nan kondwit ki pral lakòz domaj grav pou tèt 
yo oswa pou lòt moun." Yo itilize rapò sa yo - ki reprezante preske 98,582 moun ki gen 
yon dispozisyon mantal danjere potansyèl - pou avèti fonksyonè lokal k ap bay lisans 
apwopriye yo ki sispann oswa revoke lisans zam yo epi ankouraje ofisye fòs lapolis 
lokal yo retire zam yo pa remèt yo.  
  
Eta New York te adopte lwa yo sa fè sis ane deja epi yo bay rezilta. Yo pa te vyole 
okenn dwa pwopriyetè zam legal yo, men yo retire zam danjere ki pa nesesè yo nan lari 
yo epi moun ki gravman malad mantalman yo pa kapab achte zam.  
  
Gouvènè a te adopte Pwojè Lwa Siyal Alam lan (Red Flag bill) resaman pou anpeche 
moun ki poze yon danje pou tèt yo ak pou lòt moun yo achte yon zam. New York te vin 
premye eta nan nasyon an ki bay pwofesè ak administratè lekòl li yo mwayen pou ede 
evite fiziyad nan lekòl yo atravè entèvansyon tribinal yo. Lwa sa a vize tou lyen ke yo 
byen konnen ki genyen ant abi domestik ak vyolans ak zam ki mòtèl yo.  
  
Ane sa, Gouvènè a te kontinye agrandi lwa kont zam New York la yo k ap trase chemen 
an pou nasyon an gras a lejislasyon global pou: pwolonje peryòd atant pou verifikasyon 
antesedan yo; entèdi zam endetektab yo; agrandi lwa sou estokaj sekiritè pou zam afe 
yo; anpeche distri lekòl yo ame pwofesè yo; epi tabli règleman onivo tout eta pou 
pwomouvwa pwogram pou reyachte zam yo.  

